
1. [bookmark: title_uppercase]Անհրաժեշտությունը

Միջազգային անվտանգության ապահովման ոլորտում Հայաստանի Հանրապետությունը, բացի այլ երկրների հետ երկկողմ ռազմական համագործակցությունից, ակտիվ համագործակցություն է ծավալում նաև մի շարք ունիվերսալ և տարածաշրջանային կազմակերպությունների հետ: Այդ միջազգային կազմակերպությունների հետ համագործակցության արդյունքում Հայաստանի Հանրապետությունը իր անմիջական մասնակցությունն է ունենում միջազգային անվտանգության ապահովման գործընթացում, ինչը բացառապես դրական է անդրադառնում Հայաստանի Հանրապետության միջազգային վարկանիշի վրա: Բացի այդ, միջազգային կազմակերպությունների հետ իրականացվող ծրագրերը նպատակ են հետապնդում աջակցել Հայաստանի զինված ուժերում որոշակի բարեփոխումների իրականացմանը, կարողությունների ավելացմանը, ինչպես նաև պաշտպանունակության ամրապնդման խնդիրների լուծմանը:
Հայաստանի Հանրապետությունն այսօր լայնածավալ համագործակցություն է իրականացնում Հյուսիսատլանտյան դաշինքի /ՆԱՏՕ/ հետ:
Հյուսիսատլանտյան դաշինքի հետ Հայաստանի Հանրապետության համագործակցության հիմքը հանդիսանում է 1994թ. ստորագրված «Գործընկերություն հանուն խաղաղության» ծրագիրը, որի շրջանակներում Հայաստանի Հանրապետությունը ձեռք է բերել ՆԱՏՕ-ի գործընկեր երկրի կարգավիճակ: Նշված կարգավիճակով ՀՀ-ն համագործակցություն է ծավալում ՆԱՏՕ-ի հետ մի շարք ուղղություններով, որոնց մեջ հատկանշական են Հայաստան-ՆԱՏՕ Անհատական Գործընկերությանի Գործողությունների Ծրագիրը (այսուհետ` ԱԳԳԾ), Պլանավորման և վերանայման գործընթացը, խաղաղապահությունը և այլն:
Հատկանշական է ՀՀ-ՆԱՏՕ համագործակցությունը ԱԳԳԾ շրջանակներում, որը նախատեսում է համագործակցություն անվտանգության, պաշտպանական և անվտանգության ոլորտի բարեփոխումների, արտակարգ իրավիճակների պլանավորման, գիտության և բնապահպանության, ինչպես նաև հանրային տեղեկատվության ոլորտներում:
Համագործակցության նշված ուղղություններով բազմաթիվ ծրագրեր են իրականացվում Հայաստանի և ՆԱՏՕ-ի միջև, որոնց արդյունավետությունը մեծապես պայմանավորված է առաջացող խնդիրներին օպերատիվորեն արձագանքելու, Հայաստանի դիրքորոշումը անմիջապես ներկայացնելու հանգամանքից:
Համագործակցությունը ՆԱՏՕ-ի հետ շահավետ է ՀՀ թե արտաքին և թե ներքին քաղաքականության շահերի տեսանկյունից: Այն ուղղված է հավասարակշռելու միջազգային ուժերի կենտրոնների ազդեցությունը ՀՀ նկատմամբ, չեզոքացնելու կամ նվազեցնելու Հարավկովկասյան տարածաշրջանում առկա սպառնալիքները և բարձրացնելու Հարավկովկասյան տարածաշրջանի երկրների միջև փոխվստահության մթնոլորտը: Ինչ վերաբերում է ՀՀ-ՆԱՏՕ ներքաղաքական առումով շահավետ լինելուն, ապա այն թույլ է տալիս արդյունավետ կերպով իրականացնել ներպետական բարեփոխումները` զարգացնելով ժողովրդավարական կառավարման ինստիտուտներն ու պրակտիկան:
Անհրաժեշտ է նշել, որ սույն կառավարության որոշման նպատակը կապված է ՆԱՏՕ-ում ՀՀ ՊՆ ներկայացուցիչների պաշտոնների անվանափոխմամբ` պայմանավորվածված ՆԱՏՕ-ի կառույցներում իրականացվող բարեփոխումների հետ:
Ելնելով վերոգրյալից ՀՀ պաշտպանության նախարարությունը նպատակահարմար է համարում Հյուսիսատլանտյան դաշինքի կազմակերպությունում ներկայացուցիչների հաստիքներ ստեղծելու մասին ՀՀ կառավարության որոշման ընդունումը, քանի որ այն մի կողմից կբարձրացնի ՆԱՏՕ-ի հետ միջազգային ռազմական համագործակցության արդյունավետությունը, մյուս կողմից էլ կնպաստի ՀՀ միջազգային վարկանիշի բարձրացմանը:

Սույն որոշման նախագիծը մշակվել է հիմք ընդունելով`
• 	«Դիվանագիտական ծառայության մասին» ՀՀ օրենքը,
•	«Իրավական ակտերի մասին» ՀՀ օրենքը:

2. Ընթացիկ իրավիճակը և խնդիրները

Անհրաժեշտ է նշել, որ ՆԱՏՕ-ում ՀՀ ՊՆ ներկայացուցիչների պարտականությունները չեն փոխվում:
Նշված հաստիքների ստեղծումը կապահովի ՆԱՏՕ-ում իրականացվող միջազգային ռազմական համագործակցության արդյունավետ և օպերատիվ կազմակերպումը, ինչպես նաև աշխատանքների կոորդինացումը: Նկատի ունենալով այն հանգամանքը, որ ՆԱՏՕ-ում որոշումները կայացվում են կոնսենսուսի հիման վրա, ինչպես նաև այն, որ պաշտպանության ոլորտին առնչվող հարցերը պահանջում են յուրահատուկ մասնագիտական մոտեցում, անհրաժեշտ է լինում, որպեսզի ՀՀ զինված ուժերի ներկայացուցիչը անմիջական մասնակցություն ունենա այդ կազմակերպությունների շրջանակներում բարձրացված և Հայաստանի Հանրապետությանն առնչվող հարցերի քննարկմանը: Այդ մասնակցությունը, մի կողմից, հնարավորություն է ընձեռում լիարժեքորեն պաշտպանել Հայաստանի Հանրապետության դիրքորոշումը պաշտպանական ոլորտին առնչվող հարցերի վերաբերյալ, առավել օպերատիվ արձագանքել բարձրացված խնդիրներին, մյուս կողմից էլ ապահովում է աշխատանքների կազմակերպման բարձր արդյունավետության մակարդակ, քանի որ փորձը ցույց է տալիս, որ միջազգային կազմակերպությունների շրջանակներում փաստաթղթերի մշակման առավել արդյունավետ եղանակը ներկայացուցիչների անմիջական հանդիպումներն ու քննարկումներն են:


3. Տվյալ բնագավառում իրականացվող քաղաքականությունը

Հայաստանի Հանրապետությունը իր անմիջական մասնակցությունն է ունենում միջազգային անվտանգության ապահովման գործընթացում, ինչը բացառապես դրական է անդրադառնում Հայաստանի Հանրապետության միջազգային վարկանիշի վրա: Բացի այդ, ՆԱՏՕ-ի հետ իրականացվող ծրագրերը նպատակ են հետապնդում աջակցել Հայաստանի զինված ուժերում բարեփոխումների իրականացմանը, կարողությունների ավելացմանը:



4. Կարգավորման նպատակը և բնույթը

 Անհրաժեշտ է նշել, որ սույն կառավարության որոշման նպատակը կապված է ՆԱՏՕ-ում ՀՀ ՊՆ ներկայացուցիչների պաշտոնների անվանափոխմամբ` պայմանավորվածված ՆԱՏՕ-ի կառույցներում իրականացվող բարեփոխումների հետ:
Սույն որոշման ընդունումը հնարավորություն կընձեռի միջազգային ռազմական համագործակցության արդյունավետ և օպերատիվ կազմակերպման, ինչպես նաև աշխատանքների կոորդինացման համար:

5. Նախագծի մշակման գործընթացում ներգրավված ինստիտուտները և     անձիք
Իրավական ակտի նախագծի մշակումն իրականացրել է Հայաստանի Հանրապետության պաշտպանության նախարարությունը:
6. Ակնկալվող արդյունքը

Կնպաստի ՀՀ ՊՆ կողմից իրականացվող միջազգային ռազմաքաղաքական համագործակցության գործընթացում վստահության ամրապնդմանը, և կկարգավորի ՆԱՏՕ-ում ՀՀ պաշտպանության նախարարության ներկայացուցիչների աշխատանքների կազմակերպման հետ կապված հարցերը:

7. Այլ տեղեկություններ (եթե այդպիսիք առկա են)
Այլ տեղեկություններ չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ

Հ Ի Մ Ն Ա Վ Ո Ր ՈՒ Մ
“ՀՅՈՒՍԻՍԱՏԼԱՆՏՅԱՆ ԴԱՇԻՆՔԻ ԿԱԶՄԱԿԵՐՊՈՒԹՅՈՒՆՈՒՄ ՆԵՐԿԱՅԱՑՈՒՑԻՉՆԵՐԻ ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

“Հյուսիսատլանտյան դաշինքի կազմակերպությունում ներկայացուցիչների հաստիքներ ստեղծելու մասին” Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում էական ծախսերի և եկամուտների ավելացումներ կամ նվազեցումներ չեն նախատեսվում:
Անհրաժեշտ է նշել նաև, որ վերանվանվող հաստիքների ֆինանսավորումը նախատեսված է 2012թ. «Պետական բյուջեի մասին» ՀՀ օրենքով:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ






Տ Ե Ղ Ե Կ Ա  Ն Ք
“ՀՅՈՒՍԻՍԱՏԼԱՆՏՅԱՆ ԴԱՇԻՆՔԻ ԿԱԶՄԱԿԵՐՊՈՒԹՅՈՒՆՈՒՄ ՆԵՐԿԱՅԱՑՈՒՑԻՉՆԵՐԻ ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է
3. Այլ տեղեկություններ (եթե այդպիսիք առկա են).
Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ


 ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Չկա

2. Հասարակության մասնակցությունը նախագծմանը և/կամ քննարկումներին

Չկա

3. Այլ տեղեկություններ (եթե այդպիսիք առկա են)
Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                            ՍԵՅՐԱՆ ՕՀԱՆՅԱՆ




